3. ESTUDIO DOS PARAMETROS QUE INCIDEN SOBRE A XESTION DAS EXPLOTACIONS DE LEITE



3.1.Introdución.



	Neste apartado revisan-se a evolución e principais características das explotacións acollidas ao Programa de Xestión de explotacións de vacún de leite en Galiza. Depois analisa-se unha mostra de explotacións incluídas nese programa con relación a: eficiencia técnica no uso dos factores; efectos do tamaño, prezo e custo do leite na marxe neta; compoñentes principais na determinación da marxe neta por vaca, hectárea e litro producido.



3.2. o Programa de Xestion de explotacions de vacún de leite.



	O Programa de Xestión comprende un sistema de rexistro e control de datos técnico-económicos das explotacións que permita a análise de tendencias e de grupo das mesmas (Kay, 1986; Réthoré et al, 1988). Inicialmente estaba limitado á análise e cálculo das marxes brutas, para ampliar-se posteriormente á elaboración da conta de resultados e das marxes netas.



3.2.1. O Programa de Xestión e a evolución das explotacións de leite en Galiza no período 1980-96.



	O Programa de Xestión de explotacións de vacún de leite comezou a finais dos anos setenta con explotacións acollidas ao programa da Axencia de Desenvolvimento Gandeiro, ás que se engadiron a mediados dos oitenta as atendidas polo Servicio de Extensión Agraria nos “Sexes” (Seguimento da Xestión). Así, o número de explotacións incrementou-se desde as 70 iniciais até unhas 350, ao tempo que se facía a primeira aplicación informática, que foi renovada en 1990 para a súa instalación en ordenadores PC e xurdiron as primeiras Agrupacións de Xestión de Explotacións (AXE) con base no RD 808/87 elevando o número de explotacións até o millar. No ano 1997 o Programa de Xestíón comprende 20 AXE con 50 técnicos e unhas 2.200 explotacións, atendendo amais outras 400 explotacións desde as Axencias de Extensión Agraria. A disponibilidade dun novo programa informático permite unha mellor xestión da base de datos e facilita a elaboración de informes e o traballo de asesoramento (Barbeyto, 1997). 

	Na táboa 22 pode-se seguir a evolución e principais características das explotacións acollidas ao Programa de Xestión, segundo os resultados dos informes anuais, dos que se exclúen as explotacións con resultados incompletos. A media das 1.580 explotacións incluídas no informe do ano 1996 ten unha produción de 131,1 mil litros con 23,2 vacas e unha superficie agrícola útil de 13,0 ha.

	As reducións apreciadas nos anos 1985 e 1990 con relación ás variabeis de tamaño son debidos á inclusión de novas explotacións (táboa 22).

	Para o seguimento axeitado da evolución das explotacións necesitaríamos contar cun grupo estábel de explotacións; pero só dispomos desta información para un grupo e período máis reducido: 150 explotacións dos anos 1990-1996 (táboa 23).

	Estas explotacións tiveron unha expansión dun 64,5 % na súa produción, que pasou de 105,8 a 174,0 mil litros, debido ao incremento no número de vacas (37,6 %) e á produción/vaca (19,5 %). En parte baseou-se na ampliación da superficie forraxeira (25,5 %), pero sobre todo debeu-se á intensificación da produción, con incrementos na carga gandeira (11,1 %) e no consumo de concentrado por vaca (19,5 %), ainda que a súa repercusión por litro de leite producido mantivo-se ao redor dos 0,38 kg/l.



Táboa 22. Explotacións incluídas no Programa de Xestión de explotacións de vacún de leite en Galiza: características xerais.



Ano�Nºexplotacións.�ha.SAU/exp�Vaca/expl.�Prod. leite(l/expl)��1980�70�21,0�25,8�98.154��1981�75�19,7�26,8�108.882��1982�88�19,0�26,0�111.549��1983�100�20,0�29,8�128.300��1984�107�16,9�25,3�111.489��1985�328�12,2�20,7�90.353��1986�358�12,0�21,6�92.616��1987�329�11,6�22,0�95.898��1988�272�11,7�23,4�105.931��1989�187�12,0�25,2�117.432��1990�920�11,5�18,5�86.932��1991�1.123�11,9�19,7�97.474��1992�1.071�12,0�20,8�110.769��1993�1.025�12,7�22,5�120.168��1994�1.250�13,2�23,0�124.485��1995�1.507�13,4�23,6�132.460��1996�1.580�13,0�23,2�131.133��(Barbeyto, 1997b)



Táboa 23 . Evolución dun grupo estábel de explotacións do Programa de Xestión no período 1990-96.



Ano�SAU (ha)�Nº vacas�Pr.leite/expl.�Pr.vaca(l/v)�kg conc/l.��1990�11,0�20,2�105.792�5.237�0,38��1991�11,5�22,0�118.690�5.395�0,38��1992�12,5�22,9�138.843�6.063�0,35��1993�12,7�24,3�142.675�5.871�0,35��1994�13,3�25,8�152.357�5.905�0,36��1995�13,3�26,8�164.273�6.130�0,37��1996�13,8�27,8�174.047�6.261�0,38��(Barbeyto, 1997)



	A evolución deste grupo estábel de explotacións do Programa de Xestión corre parella coa do conxunto de explotacións de leite en Galiza nos últimos dez anos, cando ao tempo que houbo unha forte redución no número de explotacións, cunha baixa dunhas 61,7 mil no período 1987-97, que equivalen ao 55,3 % das iniciais, incrementou-se de xeito moi notábel a produción polas explotacións remanentes desde 10,2 a 40,1 mil litros (táboa 3). Ese forte ritmo de expansión da produción levou tamén a un desfase entre o volume de entregas ás industrias e as cuotas disponibeis, que na última campaña 1996/97 é dunhas 374 mil toneladas sobre unhas cuotas de 1,646 millóns de toneladas (táboa 24).



Táboa 24 . Evolución no número das explotacións e entregas de leite no período 1987-97.



Campaña�Nº explot (miles)�Entregas (mill.l.)�Entrega/explot.(mil l)��1986/87�111,6�1.138�10,2��1992/93�70,1�1.634�23,3��1996/97�49,9�2.020*�40,1*��(INE, 1990; Cons.Agr., 1997; entregas 1996/97, baseadas en estimacións pendentes de publicación)



	O importante proceso de reestruturación interna operado no período 1980-1994 pode quedar reflectido nos seguintes datos: as explotacións máis pequenas de 1-4 vacas descenderon en 58,2 mil e as de 5-9 en 22,4 mil debido ao abandono da produción ou a súa mellora que lle permitíu pasar aos estratos de maior tamaño. As de máis de 10 vacas incrementaron-se en 10,5 mil, pasando este estrato de explotacións de posuir o 18,6 % do rabaño ao 68,4 % (táboa 25).



Táboa 25. Evolución da estrutura das explotacións de leite.



1980�1994��Vacas/expl�Nº explot� % s.total�Vacas/expl�Nº explot� % s.total��1-4�91,98�77,2�1-4�33,77�50,6��5-9�36,97�27,0�5-9�14,58�21,9��>=10�7,83�5,8�10-19�12,91�19,4�����20-49�5,10�7,7�����>=50�0,27�0,4��Total�136,78�100,0�Total�66,62�100,0��(MAPA, 1982; IGE, 1996)



	A táboa 26 contén a distribución das explotacións incluídas no programa de xestión en 1996 con relación á produción e tamaño do rabaño. En valores case coincidentes dun 85 % agrupan-se as explotacións con producións entre 40-250 mil litros e as que posúen entre 10-40 vacas. O Programa de Xestión inclúe os estratos de produción que para o conxunto das explotacións galegas ven corresponder ás 19 mil explotacións que posúen entre 10-50 vacas, que equivalen ao 33,2 % do total segundo o censo de saneamento gandeiro (Cons.Agricultura, 1997), que son máis elevados que os correspondentes á distribución por cuotas debido ao citado desfase coa produción, que leva a situar nun estrato inferior de tamaño a explotacións que xa o teñen sobrepasado polas suas entregas actuais. Así, os valores correspondentes ás explotacións con cuotas entre 40-250 mil kg son unhas 12,7 mil (6,3 mil menos que as do censo de saneamento), que equivalen ao 25,5 % do total e comprenden ao 64,0 % da cuota global (táboa 27).



Táboa 26. Distribución das explotacións do Programa de Xestión segundo o tamaño e a produción de leite.



Distribución por produción�Distribución por número de vacas��Prod./explot. (mil.l.)�%explot�Vacas/explot�%explot.��15-40�5,9�<10�6,9��40-70�19,6�10-20�41,4��70-100�20,3�20-30�31,4��100-150�25,2�30-40�12,0��150-250�20,4�40-50�4,9��>250�8,7�>50�3,4��(Barbeyto, 1997a)



Táboa 27 . Distribución de explotacións por cuota disponíbel na campaña 1996/97.



Cuota (mil kg)�Expl (miles)� % s.total expl�Cuota (t)� % s total cuota��<15�23,81�47,7�141,45�8,6��15-40�13,09�26,2�335,39�20,4��40-70�6,42�12,9�337,62�20,5��70-100�3,01�6,0�250,60�15,2��100-150�2,20�4,4�265,47�16,1��150-250�1,09�2,2�200,52�12,2��>250�0,28�0,6�115,01�7,0��Total�49,90�100,0�1.646,05�100,0��(Cons.Agricultura, 1997)



3.2.2. Resultados técnico-económicos do Programa de Xestión.



	No período 1980-96 o rendimento por vaca tivo un incremento global do 48,6 %, elevando-se desde os 3.804 até 5.652 l/v (táboa 28). Boa parte deste incremento estivo baseado nunha elevación do consumo de concentrado desde uns 1.180 a 2.035 kg/v, que expresado en termos do leite producido con forraxe�, levou a unha redución desde o 37 % da media do período 1980-84 ao 22 % para o de 1992-96.

	A relación entre custo do concentrado e prezo do leite mantén valores similares ao comezo e ao final do período ao redor do 27 % (táboa 29), pois a elevación no consumo de penso nuns 855 kg/vaca, quedou compensada polo incremento na produción de leite, que levou a que o consumo de concentrado por litro de leite tan só se incrementase de 0,29 a 0,35 Kg/l entre os períodos 1980-84 e 1992-96, e pola evolución favorábel da relación de prezos do leite/concentrado, que pasou do 1,06 ao 1,34 para ambos períodos.



Táboa 28. Explotacións incluídas no Programa de Xestión de explotacións de vacún de leite en Galiza: producións por vaca, uso de concentrados e forraxes.



Ano�leite/vaca (l)�kg conc/l.leite�% leite forr.��1980�3.804�0,31�31,8��1981�4.063�0,28�38,4��1982�4.290�0,27�40,6��1983�4.305�0,28�38,4��1984�4.407�0,29�36,2��1985�4.365�0,30�34,0��1986�4.288�0,31�31,8��1987�4.359�0,29�36,2��1988�4.527�0,30�34,0��1989�4.660�0,34�25,2��1990�4.699�0,37�18,6��1991�4.948�0,36�20,8��1992�5.325�0,34�25,2��1993�5.341�0,35�23,0��1994�5.412�0,35�23,0��1995�5.613�0,37�18,6��1996�5.652�0,36�20,8��(Barbeyto, 1997b)



	As marxes brutas sobre concentrado tan só nos permiten unha aproximación aos resultados económicos básicos da produción de leite, ao incluir unicamente os ingresos derivados da venda de leite e os custos de concentrado, deixando fora os outros compoñentes do produto bruto ligados á produción conxunta do gando (vendas de gando e variación do seu valor de inventario), así como o autoconsumo, e o resto dos gastos. Malia estas limitacións, son os únicos datos económicos disponibeis para todo o período e permiten-nos situar a evolución básica da economía destas explotacións, pois comprenden o seu principal ingreso e grupo de gasto. As marxes brutas sobre concentrado por litro de leite producido son reflexo da cantidade de concentrado por litro, así como da evolución dos prezos de leite e concentrados. Tiveron un forte ascenso durante a década dos oitenta cun máximo no ano 1989, para descender posteriormente debido a unha redución dos prezos do leite nos anos 1990-92, recuperando-se nos anos seguintes, pero sen chegar ao nivel anterior (táboa 8). As marxes brutas por vaca e por explotación resultan da evolución da marxe por litro e dos fortes incrementos experimentados tanto no rendimento das vacas como na produción da explotación (táboa 30).



Táboa 29. Explotacións incluídas no Programa de Xestión de explotacións de vacún de leite en Galiza: prezos do concentrado e do leite en pesetas correntes e porcentaxe do custo concentrado/litro de leite.



Ano�pr.conc.(pts/l)�pr.leite (pts/l)�% custo conc/pr leite��1980�19,0�21,1�27,9��1981�22,0�23,0�26,8��1982�25,0�25,5�26,5��1983�27,2�29,3�26,0��1984�33,5�34,4�28,2��1985�32,9�35,7�27,6��1986�35,1�41,0�26,5��1987�35,4�38,9�26,4��1988�35,1�44,6�23,6��1989�35,5�49,9�24,2��1990�35,1�41,6�31,2��1991�33,6�40,8�29,6��1992�32,8�40,3�27,7��1993�32,7�43,6�26,3��1994�33,5�46,6�25,2��1995�33,6�47,7�26,1��1996�35,4�47,3�26,9��(Barbeyto, 1997b)



	Para o período 1990-96 contamos cos resultados en marxes netas para un grupo estábel de 150 explotacións (táboa 31). A MN/l ten uns valores entre 13-15 pts/l os tres primeiros anos, seguido dun forte incremento do 35 % a partir de 1993 a consecuencia da elevación do prezo do leite e a contención do concentrado (táboa 29), reducindo-se precisamente en 2 pts/l en 1996 pola suba ocorrida nos concentrados. A MN/vaca experimenta unha suba contínua até 1994, para reducir-se posteriormente nun 6 %, que é consecuencia da evolución das MN/l e do incremento nos rendimentos por vaca, en especial nos dous primeiros anos (táboa 23). A MN/explotación ten unha mellora forte e continuada no período 1990-95, equivalente a un incremento anual medio do 52 %, para caer lixeiramente no último ano. Este comportamento na MN das explotacións resulta da forte elevación da produción de 105,8 a 164,2 mil litros (táboa 23), que amais é beneficiada pola evolución da MN/l nos tres primeiros anos. Precisamente a redución na MN do último ano está relacionada coa redución na MN/l que non é capaz de compensar-se co incremento na produción.













Táboa 30. Explotacións incluídas no Programa de Xestión de explotacións de vacún de leite en Galiza: marxe bruta sobre concentrados* por litro, vaca e explotación (MB en pesetas correntes).



Ano�MB/l (pts/l)�MB/vaca (pts/v)�MB/expl (pts)��1980�15,2�57.865�1.492.922��1981�16,8�68.417�1.833.573��1982�18,8�80.444�2.091.544��1983�21,7�93.358�2.782.057��1984�24,7�108.779�2.752.106��1985�25,8�112.745�2.333.818��1986�30,1�19.144�2.789.501��1987�28,6�124.816�2.745.943��1988�34,1�154.234�3.609.069��1989�37,8�176.288�4.442.453��1990�28,6�134.453�2.487.385��1991�28,7�142.025�2.797.894��1992�29,1�155.226�3.228.695��1993�32,2�171.733�3.864.002��1994�34,9�188.757�4.341.414��1995�35,3�197.949�4.671.599��1996�34,6�195.320�4.531.432��

* Marxe bruto sobre concentrados: ingresos por venda de leite menos gasto en concentrados.

(Barbeyto, 1997b)



Táboa 31 . Evolución dun grupo estábel de explotacións do Programa de Xestión no período 1990-96. (MN en pesetas correntes).



Ano�% c/l�MN/l (pts/l)�MN/v (pts/v)�MN/expl (pts)�kg conc/l.��1990�31,2�12,8�67.019�1.353.775�0,38��1991�30,1�14,8�80.035�1.760.761�0,38��1992�27,5�14,9�90.140�2.064.207�0,35��1993�25,4�20,2�118.489�2.879.279�0,35��1994�25,4�22,3�131.751�3.399.171�0,36��1995�26,1�21,2�130.244�3.490.542�0,37��1996�28,2�19,8�123.742�3.440.018�0,38��(Barbeyto, 1997a)



3.3. Análise da base de datos.



3.3.1.Obxectivos.



	As análises realizadas cos resultados das explotacións incluídas no Programa de Xestión están dirixidas sobre todo a apoiar a análise de grupos. Por iso na maioría dos casos operou-se coas medias globais, por zonas xeográficas, estratos de produción ou por ordeación con relación aos valores das Marxes e posterior estudio das medias dos grupos de cabeza e cola, que estaban constituídas inicialmente polos grupos do 25 % extremos, e posteriormente polos correspondentes ao 10 %, o incrementar-se o volume dos grupos de xestión ( Barbeyto et al, 1987; Barbeyto, 1989, 1991,1993,1997a). 

	Daí o interese na realización de análises multivariabeis con este material que permitirán un exame de conxunto e o estudio das súas interrelacións. Neste apartado analisa-se unha mostra de explotacións incluídas no Programa de Xestión co fin de estudiar as principais variabeis que influen no excedente neto de explotación e as interrelacións entre elas. Traballou-se nunha doble liña:

Determinar as principais variabeis que condicionan a renda das explotacións de leite.

Estabelecer técnicas que permitan complementar a análise clásica na xestión de explotacións en subgrupos de cabeza e cola.

	As análises realizadas permiten estudiar: a eficiencia técnica no uso dos factores; os efectos do tamaño, prezo e custo do leite na marxe neta; as compoñentes principais na determinación da marxe neta por vaca, hectárea e litro producido.



3.3.2.Material e métodos.



	A mostra comprendía 184 explotacións dunha Agrupación de Xestión de Explotacións (AXE) da Agrupación Galega de Cooperativas Agrarias (AGACA) correspondentes ao ano 1995, que están incluídas no Programa de Xestión da Consellería.

	A base de datos das explotacións estaba en formato Works, que foi transformada a Excel, xenerando-se amais novas variabeis complementarias e segmentado a base de datos principal en varias subbases secundarias. A análise executou-se co programa SPSS 7.5 para Windows, mediante o cal se estimaron numerosos modelos, que diferían nas variabeis incluídas, por medio de técnicas de regresión múltiple, análise de varianza e de compoñentes principais.



3.3.3. Resultados e discusión.



	Das análises realizadas inclúen-se neste documento as que entendemos poden aportar unha información de maior interese, son:

A partición da variabilidade da Marxe Neta nos tres efectos de volume de produción ou tamaño, custo e prezo percibido polo leite.

A relación entre tamaño e nivel de gasto.

A clasificación das explotacións polo seu nivel de eficiencia técnica no uso dos recursos.

A análise de compoñentes principais como medio para determinar as principais variabeis que determinan a MN/ha, a MN/vaca e a MN/l e diferentes modelos de produción.

	Pola contra, excluíron-se as análises de regresión múltiple realizadas debido ao elevado grado de dependencia entre boa parte das variabeis utilizadas.





3.3.3.1. Características da mostra de explotacións.



	A mostra das 184 explotacións analisadas ten unha distribución por tamaño algo superior á do conxunto das explotacións incluídas no Programa de Xestión (táboa 32), ao non incluir ningunha explotación con produción inferior a 40 mil litros, mentres que hai un 5,9 % das incluídas no Programa de Xestión entre 15-40 mil litros, así como unha maior presencia das situadas entre 100-150 mil litros.

 

Táboa 32. Distribución das explotacións na mostra de explotacións analisadas e as incluídas no Programa de Xestión segundo o tamaño e a produción de leite.



Distribución por produción�Distribución por nº vacas��Prod./explot. (mil.l.)� %explot�Vacas/explot� %explot.��Mostra 184 explot.�����15-40�0�<10�2,7��40-70�14,1�10-20�38,0��70-100�20,7�20-30�39,7��100-150�35,9�30-40���150-250�22,3�40-50���>250�7,1�>50�3,8��Total�100,0(184)�Total�100,0 (184)��2. Total programa xestión.�����15-40�5,9�<10�6,9��40-70�19,6�10-20�41,4��70-100�20,3�20-30�31,4��100-150�25,2�30-40�12,0��150-250�20,4�40-50�4,9��>250�8,7�>50�3,4��Total�100,0 (1.507)�Total�100,0 (1.507)��

Táboa 33 . Características das explotacións incluídas na mostra



Nº explotacións�SAU (ha)�Vacas (nº)�Prod. leite (l)��184�15,6�23,8�136.487��Prod/vaca (l/v)�kg. conc/l.leite�% leite forraxeiro�% custo con./pr.leite��5.730�0,36�20,3�25,2��MN/l (pts/l)�MN/vaca (pts/v)�MN/ha SAU (pts/ha)�MN/explotación (pts)��26,81�151.265�253.859�3.670.981��

	As características da explotación media incluída na mostra resumimo-las na táboa 33: 23,8 vacas cunha produción de 136,5 mil litros, unha SAU de 15,6 ha, etc.



3.3.3.2. Partición da variabilidade na Marxe Neta por explotación nos efectos de tamaño, prezo e custo.



	Trata-se de avaliar a incidencia respectiva dos prezos do leite, custos de produción e tamaño das explotacións na formación da renda.

	A Marxe Neta dunha explotación cunha única produción depende das tres variabeis: a cantidade producida (Qi), o prezo (pi) e o custo (ci):

MNi = Qi (pi- ci).

A variabilidade da MNi das explotacións individuais con relación á media pode ser descomposta así nas tres variabeis de volume de produción ou tamaño, prezo e custo segundo o método usado por Butault et al. (1988) para explotacións especializadas en leite, previa a conversión nun único produto (equivalente leite), resultante de dividir o Produto Bruto polo prezo do leite. O método pode ser aproximado tamén ao caso de explotacións moi especializadas nun único produto como as incluídas na mostra, nas que a venda de leite aporta o 84,6 % do Produto Bruto.

	A diferencia na MN dunha explotación individual con relación á media do conxunto, sendo MN, p e c os valores medios da Marxe Neta, prezo e custo por litro de leite, pode ser expresada como:

MNi - MN = (Qi - Q)((pi - p)(ci - c))

Operando converte-se en:

MNi - MN = Qi (pi - p) - Qi (ci - c) + (p - c)(Qi - Q)

 	O primeiro elemento podemos interpretá-lo como a parte da desviación imputábel á diferencia de prezo ou efecto prezo, o segundo como a do custo ou efecto custo e o terceiro, a parte imputábel á diferencia no volume de produción da explotación ou efecto tamaño.

	Sobre uns valores medios para o conxunto das explotacións de: MN= 3.747.692 pts; Q (venda leite)=133.163 litros; prezo leite=50,31 pts/l e custo leite=27,97 pts/l, as desviacións na MNi dunha explotación con relación á media MN ven dada pola seguinte regresión:

MNi - MN = -44887,47 + 1,354x1 - 0,532x2 + 0,692x3

	Os coeficientes x1 , x2 e x3 representan as tres variabeis do efecto tamaño, custo e prezo respectivamente. A regresión conxunta coas tres variabeis explica o 96,7 % da varianza total, sendo sobre todo debido ao tamaño que por si só explica o 95,2 % da varianza. A cantidade vendida de leite é, polo tanto, a variábel que explica a maior parte das diferencias na marxe neta das explotacións, ainda que isto non debe levar a considerar que a influencia das outras variabeis sexa despreciábel. Butault et al (1992) tamén detectaron que a dimensión económica das explotacións era o factor determinante na formación da súa renda, levando a sinalá-la como un indicativo de que as explotacións están por debaixo do seu tamaño óptimo.

	Polo tanto, unha mellora nos custos ou no prezo percibido polo leite ten un efecto limitado sobre a MN da explotación. O incremento da produción é o camiño máis efectivo para aumentar de forma importante a MN. Tendo en conta a existencia do sistema de cuotas o incremento da cantidade de referencia asignada á explotación semella un requisito importante para aumentar o nivel de renda de xeito significativo.



3.3.3.3. Efecto do tamaño nos gastos.



	Fixo-se un axuste dos gastos totais ao tamaño por medio dunha regresión múltiple, obtendo:

GT = 728.521,1 + 22,85x + 0,00000268 x2

GT son os gastos totais e x o número de litros vendidos, que se toma como tamaño da explotación.

	A partir dela pode calcular-se o gasto medio por litro (GT/x), que aparece reflectido na figura 2, que se sitúa por riba das 41 pts/l para as explotacións con entregas inferiores aos 40 mil litros, cun rápido descenso até as 30 pts/l sobre os 100 mil litros e máis suave daí en diante, situando-se nas 27 pts/l para as producións superiores aos 200 mil litros. Este axuste concorda cos resultados obtidos por Barbeyto (1993) que comparaba os gastos das explotacións agrupadas por estratos de produción, obtendo unha forte caida no custo medio por debaixo dos 80 mil litros, sendo mínimo entre 150-250 mil litros. 

INSERTAR GRÁFICO.



3.3.3.4. Análise da eficiencia técnica.



	As explotacións máis eficientes son aquelas que teñen os custos medios máis baixos. Segundo Farrell (1957) a eficiencia total pode descompor-se en tres tipos: a técnica, que depende da utilización axeitada dos factores de.produción; a asignativa, que se relaciona coa asignación óptima de factores tendo en conta os seus prezos relativos e a de escala, que ten que ver co tamaño óptimo da explotación, que coincide co que tería o custo medio mínimo a longo prazo. 

	A análise da eficiencia técnica permite considerar a relación entre un conxunto de factores e un produto, permitindo ordear as explotacións polo seu grado de eficiencia relativa global calculado como a relación entre a produción obtida e a que poderían ter acadado no caso de que actuasen coa máxima eficiencia, estando nese caso situadas na chamada fronteira de produción. A eficiencia técnica, aínda que, a diferencia da económica, non ten en conta os prezos dos distintos insumos e do produto, permite estabelecer relacións entre a cantidade de insumos usados e a produción obtida, levando-nos ao concepto de fronteira de produción, que nos sinala a máxima produción a obter cunhas cantidades de insumos.

	Dos distintos métodos que poden utilizar-se para calcular a fronteira de produción, imos utilizar a fronteira absoluta de Greene, que foi utilizado con obxectivos similares noutros traballos en España por Alvárez et al (1988), Arias et al (1992) e Murúa et al (1993).

	Na función de produción de leite por explotación (PL en litros) consideraron-se catro insumos: a superficie agrícola útil (SAU), o número de vacas (V), o concentrado por vaca (C en kg) e as amortizacións (A en pts). Desta forma a produción de leite por explotación trata de expresar-se en función da cantidade de recursos usados de superficie, animais, os concentrados como principal gasto variable, e as amortizacións, que ainda que medido en termos monetarios considera-se proporcional ao capital fixo. Non foi posíbel incluir un termo relativo ao traballo por carecer desa medida. A amortización tampouco é a variábel máis representativa do capital fixo, máis ao non contar cun inventario das explotacións, é a que nos aporta máis información sobre o capital fixo da explotación.

	Estima-se como unha función do tipo Cobb-Douglas:

PL=a0.(SAU)a1.Va2.Ca3.Aa4 

	Liñalizamos esta función ao tomar logaritmos, co que queda en:

ln PL=ln a0 + a1.ln SAU + a2.ln V + a3.ln C + a4. ln A+ e

Dado que o axuste da regresión é por minimos cadrados ordinarios, ao coeficiente a0 hai que sumar-lle o maior residuo de signo positivo, pois senón quedarían algúns puntos por riba da regresión. A ecuación que obtemos desta forma é a estimación da fronteira de posibilidades de produción, a fronteira absoluta de Greene.

	O índice de eficiencia relativa para cada explotación virá dado pola expresión:

Eficiencia = expoñente (ln PL*- ln PL)

	Este índice de eficiencia está expresado en tanto por un. PL* é o valor estimado da produción de leite na fronteira de produción para unha explotación que usase esa cantidade de recursos, mentres que PL é a produción de leite obtida realmente por esa explotación. Este índice expresa ben a diferencia entre a produción obtida e a que sería posíbel acadar cos mesmos recursos utilizados ou ben a parte de recursos que se poderían aforrar para obter a mesma produción, se fósemos tan eficientes como as mellores explotacións do grupo e estivésemos situados na fronteira de posibilidades de produción.

	A función fronteira de produción calculada é :

ln PL* = 5,985 + 0,020.ln SAU + 0,929.ln V + 0,273.ln C + 0,056.ln A



Gráfico 3. Histógrama da eficiencia nas 184 explotacións

	O valor do R2 da regresión é 0,954 e todas as variabeis agás a SAU son significativas, resultando así nun bon axuste dado que equivale a que o 95 % da variación na produción de leite entre explotacións é explicado pola ecuación de regresión. Contrastou-se a existencia de autocorrelación através do coeficiente de Durbin-Watson e a heterocedasticidade mediante o estatístico de White.

	Os coeficientes de regresión destas variabeis logarítmicas consideran-se como as elasticidades ou porcentaxes de cambio na produción de leite ao variar no 1 % a variábel regresora correspondente cando permanecen constantes as outras.

	Seguindo a metodoloxía indicada calculou-se a eficiencia técnica relativa para cada explotación individual, estando reflectido o seu histograma na figura 3. A eficiencia media para o conxunto das 184 explotacións é de 0,78 que leva a indicar que obteñen o 78 % da produción de leite que poderían acadar se utilizasen eses insumos dun modo técnicamente tan eficiente como as mellores explotacións do grupo.

	A división da mostra en cuartís, de xeito análogo a como se opera na análise de xestión de explotacións, permite-nos estudiar as características dos grupos de explotacións. Así, o 25 % das explotacións de cabeza teñen un índice superior a 0,834 e o 25 % de cola inferior a 0,732; tendo os tres grupos de explotacións os valores medios incluídos na táboa 34.

	Non hai diferencias no tamaño físico dos tres grupos en canto á superficie, nin ao número de vacas, pero as explotacións máis eficientes obteñen unha maior produción de leite cunhas cantidades similares deses recursos. O grupo de cabeza ten unha produción de leite de 150.236 litros por explotación, que supera en case 40 mil á do grupo de cola. As explotacións de cabeza superan tamén as de cola nos resultados económicos: na MN/ha SAU en 79,5 mil pts, na MN/vaca en 58,2 mil pts e na MN/l en 4 pts (táboa 34). 







Táboa 34. Características das explotacións segundo a eficiencia técnica.



�Eficiencia alta �Eficiencia media�Eficiencia baixa��Indice eficiéncia�>0,834�0,732-0,834�<0,732��Produción leite (l)�150.236�142.690�110.332��SAU (ha)�15,83�15,19�16,09��Nº vacas�23,67�24,60�22,39��Concentrado/vaca (kg)�1.937�2.164�2.003��Amortización/SAU (pts)�35.850�48.632�40.520��Leite/vaca (l)�6.243�5.704�4.891��Vaca/SAU�1,55�1,72�1,63��Concentrado/litro (kg/l)�0,310�0,379�0,410��Leite económico (l)��4.855�4.240�3.507��Leite forraxeiro (l)�1.981�943�485��MN/SAU (pts/ha)�284.299�263.177�204.784��MN/vaca (pts/v)�180.667�150.959�122.476��MN/litro (pts/l)�29,03�26,58�25,03��

	A maior eficiencia parece ir ligada ao uso dos concentrados e das forraxes da explotación, así como a diferencias no rendimento das vacas. O consumo de concentrado por litro de leite producido que é de 0’31 kg/l para as de cabeza, incrementando-se a 0’41 para as de cola, mentres que, pola contra, o leite forraxeiro baixa de 1.981 litros para as de cabeza a 485 litros para as de cola. O rendimento por vaca das explotacións máis eficientes superan nuns 1.350 litros ás de cola.



3.3.3.5. Análise de compoñentes principais.



	Na análise de grupos dos ratios que miden resultados económicos das explotacións de leite, en particular as MN/ha, MN/v e MN/l, poden-se detectar correlacións máis ou menos fortes cun elevado número de índices técnico-económicos, que expresan resultados parciais na cadea de transformación nos tres ámbitos principais da alimentación e produción das vacas, do uso das superficies forraxeiras e da estrutura e dimensión da explotación (Cordonnier, 1986). Usamos a técnica de compoñentes principias co obxecto de sintetizar a información e estabelecer unha hierarquía nos índices intermedios que determinan os resultados económicos da explotación. 

	A análise de compoñentes principais é un caso particular dos métodos factoriais, un conxunto de métodos descritivos que permiten tratar unha elevada cantidade de datos, obtendo novas variabeis, que non se poden medir directamente, pero que teñen significado na análise global dos resultados.

	Utiliza-se para describir unha matriz con individuos representados nas filas e variabeis nas columnas. Esta análise serve-nos para a descrición dos nosos datos, permitindo-nos gañar en significación e interpretación dos mesmos. Condensa a información contida nun número relativamente amplo de variabeis nun grupo máis reducido delas, nos denominados eixos factoriais ou compoñentes principais, que expliquen a maior parte da dispersión observada nas distintas variabeis. Estas novas variabeis van ser combinacións liñais das iniciais; servindo as correlacións destas novas variabeis coas iniciais para identificar as principais determinantes destes novos eixos.

	Realizou-se por separado a análise para a Marxe Neta por hectárea, por vaca e por litro (MN/ha, MN/v e MN/l), abarcando un total de 26 variabeis.



3.3.3.5.1. MN/hectárea.



	As compoñentes principais aparecen na táboa 35, incluíndo-se como denominación de cada unha delas a do grupo de variabeis coa que están máis correlacionadas. A primeira compoñente está correlacionada positivamente cos alimentos mercados/ha (0,91), gastos/ha (0,97), produto bruto/ha (0,97), gastos variables/ha (0,96) e vacas/ha (0,88). Daí que o nome que consideraramos máis acaido para definir este eixo sexa o de intensificación. Toman valores superiores a cero neste eixo aquelas explotacións máis intensivas, mentres que teñen  valores negativos as explotacións menos intensivas. Esta primeira compoñente explica por si soa o 39 % da varianza observada. A intensificación presenta un coeficiente de correlación de 0,86 a respecto da MN/ha.

	A segunda compoñente bautizamo-la co nome de tamaño, xa que ten as maiores correlacións coas variabeis definitorias do tamaño dunha explotación: SAU (0,92), número de vacas (0,80), produción de leite (0,80). O tamaño explica o 17 % da varianza.

	A terceira variábel chamamo-la aproveitamento forraxeiro. Correlaciona-se positivamente co leite forraxeiro (0,74) e económico (0,68) e negativamente cos concentrados /vaca (-0,45).

	A cuarta variábel explica o 7 % da varianza. Presenta as maiores correlacións positivas cos gastos fixos/ha (0,51), e con outros gastos fixos/ha (0,52). Este eixo representa, polo tanto, os custos fixos/ha.

	Estes catro eixos explican o 71 % da varianza da nube de puntos (explotacións). O primeiro e cuarto son os que aparecen máis correlacionados coa MN/ha, o primeiro positivamente  e o cuarto negativamente.



Táboa 35. Análise de compoñentes principais para a Marxe Neta por hectárea.



Compoñente principal�% varianza explicada�coeficiente de correlación��intensificación�39�0,85��tamaño�17�-0,15��aproveitamento forraxeiro�8�0,26��Custos fixos/ha�7�-0,35��

	Tomando o conxunto de todas as explotacións ven-nos a indicar que as de maior MN/ha son aquelas cun maior nivel de intensificación produtiva e con menores Custos fixos por hectárea. Pero as compoñentes detectadas permiten-nos tamén profundar nesa análise cando poñemos en relación os eixos de intensificación e aproveitamento forraxeiro e estudiamos cómo se sitúan as explotacións de maior MN/ha con relación a ambos eixos.





Táboa 36. Explotacións con MN superior a 300.000 pts/ha segundo os eixos de intensificación e aproveitamento forraxeiro.



Características explotacións�Intensificación alta e aproveitamento forraxeiro baixo�Intensificación alta e aproveitamento forraxeiro alto�Intensificación baixa��Número�26�31�5��Estrutura�����SAU (ha)�13,63�14,12�12,24��Vacas�29,73�29,01�20,78��Carga (v/ha)�2,32�2,14�1,75��Produción�����Leite/explotación(l)�183.563�174.821�122.861��litros/vaca�6.174�6.026�5.912��litros/ha�13.468�12.381�10.038��Concentrado�����Kg/vaca�3.013�2.166�1.805��Kg/l�0,49�0,36�0,31��Prod.forraxes�����leite económico(l/v)�4.114�4.519�4.654��leite forraxeiro (l/v)�-560�1.233�1.887��Eficiencia técnica�0,76�0,81�0,84��Resultados económicos (pts)�����Prod.Bruta/ha�864.031�762.020�597.157��Gastos alim.comprados/ha�242.885�159.524�106.593��MN/ha�376.928�375.294�340.041��MN/vaca�166.042�178.910�198.271��MN/l�27,15�29,46�33,65��MN/explotación�4.936.417�5.190.187�4.120.075��

	Dun total de 62 explotacións cun MN/ha superior ás 300.000 pts/ha, o 93 % sitúa-se na parte positiva do eixo que mide a intensificación, estando reflectida a situación gráfica das explotacións individuais na figura 4. Na táboa 36 aparecen os valores medios de estrutura, produción, uso dos concentrados e resultados económicos das explotacións nos tres grupos que diferenciamos:

As situadas na parte positiva de ambos eixos, intensificación e aproveitamento das forraxes propias, que comprenden 31 explotacións que combinan unha elevada carga gandeira cun bo aproveitamento das forraxes propias e acadan unha MN media de 375,3 mil pts/ha.

As que teñen valores positivos no eixo de intensificación e negativos no do sistema de alimentación, abarcando 26 explotacións con altos niveis de carga e uso de concentrados. Obteñen 376,9 mil pts/ha de MN de media.

Por último, un grupo moi reducido das 5 explotacións restantes situadas na parte negativa do eixo de intensificación cunha MN media de 340 mil pts/ha.

	Esta análise permite-nos detectar diferentes subgrupos entre as explotacións de marxes máis altas que pudesen servir de modelos nas recomendacións dos grupos de xestión, se chegasemos a identificar tamén estes subgrupos no resto das explotacións.

	Os dous primeiros grupos logran altas MN por vías diferentes: así o primeiro ten que compensar cunha Producción Bruta superior en 102 mil pts/ha os maiores gastos en alimentos mercados (83 mil pts/ha), que se ve reflectido tamén nun maior consumo de concentrado/vaca (+847 kg) e nunha menor produción de leite forraxeiro (-560 kg con relación a 1.233 kg/ha do segundo). As explotacións do primeiro grupo teñen unhas cargas gandeiras algo máis elevadas e recorren en maior medida á compra de alimentos para o gando. Utilizan case medio kilogramo de concentrado por litro producido, co cal a produción de leite forraxeiro é negativa. A maior carga gandeira e a maior produción por vaca permite-lles obter unha producción de leite por hectárea superior á do segundo grupo, que está composto por explotacións que compatibilizan unha carga gandeira de 2,1 vacas /ha cunha utilización menor dos alimentos comprados, alcanzando umha producción de leite forraxeiro de 1.233 litros/vaca (táboa 36).

3.3.3.5.2. MN/vaca.



	As compoñentes principais son bastante similares ás detectadas no caso da MN/ha. As maiores correlacións positivas da primeira compoñente principal dan-se co produto bruto/vaca (0,88), coas despesas variabeis/vaca (0,83), leite/vaca (0,83), concentrado/vaca (0,79) e alimentos comprados/vaca (0,79). Esta compoñente que denominamos intensificación, presenta unha correlación de 0,62 coa Marxe Neta/vaca, explicando amais case o 29 % da varianza (táboa 37).



Táboa 37. Análise de compoñentes principais para a Marxe Neta por vaca.



Compoñente principal�% Varianza explicada�Coeficiente de correlación��Intensificación/vaca�28,9�0,62��Aproveitamento forraxeiro�12,0�0,26��Tamaño�11,6�0,10��Inversa  de rendibilidade�10,7�-0,69��Custos fixos/vaca�7,3�0,07��

	O segundo eixo correlaciona-se co leite forraxeiro (0,74), leite económico (0,60), vacas/SAU (-0,56), concentrados/vaca (-0,49), alimentos comprados/vaca (-0,48). Representa o aproveitamento forraxeiro. Toman valores negativos neste eixo as explotacións que recorren en maior medida á compra de alimentos para o gando, mentres que son positivos para aquelas explotacións con elevada produción de leite forraxeiro e económico. Explica o 12 % da varianza e presenta unha correlación positiva, aínda que baixa, coa Marxe Neta/vaca.

	En comparación co caso anterior aparece unha variábel nova, á que denominamos inversa da rendibilidade por ter altas correlacións negativas coas MN, sobre todo coa MN/vaca (-0,69) ou coa MN/litro (-0,84). Os cinco eixos recollidos na táboa 16 explican o 70 % da varianza.

	De xeito similar á análise realizada no caso da MN/ha, podemos estudiar o comportamento das explotacións con alta MN/vaca (superior a 160 mil pts/vaca) con relación aos eixos de intensificación e aproveitamento forraxeiro. No gráfico 5 representamos a posición individual das distintas explotacións. Imos clasificar as explotacións en tres subgrupos:

As explotacións con valores positivos en ambos eixos, son 31 explotacións con 190,0 mil pts/vaca de MN.

As situadas no eixo positivo da intensificación e no negativo do de aproveitamento forraxeiro, 22 explotacións cunha MN de 179,2 mil pts/vaca.

As que teñen valores negativos no de intensificación e positivos no aproveitamento forraxeiro, cunha MN media de 178,8 mil pts/vaca.

	O segundo grupo está conformado por explotacións moi intensivas e de menor superficie, con 12 ha de SAU e 2,15 vacas/ha con relación a 20 ha e 1,63 vacas/ha do primeiro, o que as leva tamén a un maior uso de concentrado, 0,46 kg /litro con relación a 0,35 kg/l do primeiro. O terceiro grupo o compoñen as explotacións menos intensivas con 1,23 vacas/ha; cunha menor MN/ha, unhas 220 mil pts/ha e un reducido uso de concentrados con 0,27 kg/l para unha produción de 5.764 litros/vaca.

�3.3.3.5.3. MN/litro.



	Unha primeira solución da análise de compoñentes principais proporciona-nos oito eixos que agrupan o 83,1% da varianza total. Sen embargo, a explicación dalgún destes factores resulta confusa, polo cal procedeu-se a rotar os eixos, segundo o criterio de VARIMAX para obter outras combinacións.

	Seleccionaron-se as catro primeiras compoñentes principais, que aparecen na táboa 38. A primeira delas mostra as maiores correlacións positivas coas seguintes variabeis: concentrados/litro (0,98), alimentos comprados/litro (0,94), concentrados/vaca (0,90). Ten as maiores correlacións negativas co leite forraxeiro (-0,96) e co leite económico (-0,29). Podemos identificar este eixo co sistema de alimentación, situando-se na parte positiva do mesmo as explotacións cun maior uso de concentrados e na negativa, as que utilizan en maior medida as forraxes propias. Esta compoñente tamén está correlacionada positivamente coa carga gandeira. A correlación coa MN/litro é negativa, ou sexa, un maior uso de concentrados supón unha menor MN/litro, agora ben, o valor da correlación é reducida.

	A segunda das compoñentes principais recolle o efecto do tamaño. As correlacións coas variabeis de tamaño (número de vacas, produción de leite, SAU) está nos tres casos por riba de 0,85. Este eixo presenta unha correlación moi baixa coa MN/litro, tendo pola contra unha correlación elevada cos gastos na seguridade social por litro producido, de modo que o maior tamaño vai asociado a un aforro nestes gastos por litro de leite.

	A terceira, mostra as maiores correlacións co leite por vaca (0,90) e co leite económico (0,90). Representa, polo tanto, a productividade das vacas. Ten unha correlación positiva coa MN/litro.

	A cuarta compoñente principal ten correlacións superiores a 0,84 cos gastos fixos e as amortizacións por litro, reflectindo, polo tanto, os custos fixos por litro, sobre todo a parte correspondente ás amortizacións. Este eixo ten unha correlación de -0,4 coa MN/litro. A reducción destes custos é un elemento importante para a mellora da MN/litro. Este eixo non mostra correlacións importantes coas variabeis de tamaño, polo que este non parece determinar a cuantía das amortizacións por unidade producida.



Táboa 38. Análise de compoñentes principais para a Marxe Neta por litro.



Compoñente principal�Coeficiente de correlación��Sistema de alimentación�-0,20��Tamaño�0,07��Produtividade/vaca�0,24��Custos fixos/litro�-0,41��

	Nas figuras 6 e 7 aparece a posición do 25 % das explotacións de cabeza clasificadas pola MN/litro e do 25 % de cola con relación aos eixos 1 e 4. As explotacións do grupo de cola na MN/l (figura 7) tenden a concentrar-se na parte positiva do eixo 4 (custos fixos) e na positiva do eixo 1 (sistema de alimentación). En xeral podemos afirmar que a produción baseada en forraxes, na mellora da produción por vaca (sobre todo, leite económico) e na racionalización dos custos fixos son as vías mais utilizadas para mellorar a Marxe Neta por litro. Sen embargo, ao igual que nos casos anteriores, podemos distinguir varias situacións.

	O estudio da MN/l con relación aos eixos do sistema de alimentación e custos fixos/litro permite identificar varios subgrupos dentro das explotacións do grupo de cabeza en MN, con valores superiores a 30,0 pts/l (figura 6). A maioría delas (74 %) sitúa-se con custos fixos baixos, na parte negativa deste eixo; mentres que con relación ao do sistema de alimentación temos tanto explotacións cun maior uso de concentrado como cunha mellor utilización das forraxes, sendo maioría estas últimas. Amais, existe un grupo de 5 explotacións con altos custos fixos e de concentrados por litro, que teñen unha carga gandeira e produción/vaca altas con 2,21 e 6.281 litros, respectivamente.

	 Podemos distinguir os catro grupos seguintes (táboa 39):

Un primeiro composto por 24 explotacións situadas na parte negativa de ambos eixos, polo tanto cun bo aproveitamento das forraxes e baixos custos fixos. Teñen unha MN de 32,43 pts/l, a maior dos catro grupos; unha produción de 5.586 litros/vaca, un reducido uso dos concentrados con 0,29 kg/l, reflectido nunha produción de leite forraxeiro de 2.050 l; tendo amais un valor alto de 0,84 de eficiencia no uso dos factores.

No segundo están incluídas 10 explotacións con baixos custos fixos e un maior uso dos concentrados con 2.514 kg/v, equivalentes a 0,45 kg/l. A produción de leite forraxeiro é de tan só 54,7 litros/vaca. A Marxe Neta deste grupo é de 31,64 pts/l.

O terceiro constitúen-no aquelas explotacións que combinan valores mais altos de concentrados e de custos fixos. A súa MN/l é de 30,44 pts/l, a menor dos catro grupos. Os rendimentos por vaca son os maiores con 6.255 litro/vaca. Usan 0,48 kg de concentrado/kg de leite. Este grupo obtén un prezo polo leite superior ao dos outros grupos. Se o prezo fose igual ao dos outros tres grupos a súa MN caería por debaixo das 30 pts/l. Descoñecemos os datos sobre a calidade do leite, polo que non sabemos se este diferencial de prezo se debe a este factor ou a algún outro (as denominadas primas complementarias que teñen unha aplicación discrecional polas industrias (XG, 1997).

O último grupo está composto por 6 explotacións cun baixo uso de concentrados, pero con custos fixos mais altos. Teñen unha MN de 32,19 pts/l. Producen case 2 mil litros/vaca de leite forraxeiro e utilizan 0,30 kg/l de concentrados.

Táboa 39.Explotacións con MN superior a 30,0 pts/l segundo os eixos de sistema de alimentación e custos fixos/litro.



Características explotacións�Sist. aliment. negativo e CF/l baixos�Sist.alim.positivo e CF/l baixos�Sist.alim.positivo e CF/l altos�Sist.alim.negativo e CF/l altos��Número�24�10�6�6��Estrutura������SAU (ha)�16,13�16,51�15,60�15,07��Vacas�23,81�28,01�35,87�19,86��Carga (v/ha)�1,59�1,83�2,39�1,51��Produción������Leite/explot. (l)�139.226�158.338�224.244�113.821��litros/vaca�5.697�5.586�6.254�5.726��Concentrado������Kg/vaca�1.658�2.154�3.014�1.694��Kg/l�0,29�0,45�0,48�0,30��Prod.forraxes������leite económico (l/v)�4.547�3.977�4.408�4.608��leite forraxeiro (l/v)�2.050�55�-376�1.999��Eficiencia técnica�0,84�0,75�0,76�0,81��Resultados económicos (pts)������Prod.Bruta/l�50,87�51,27�53,79�51,67��Gastos alim.compr/l�10,24�14,81�15,92�10,10��MN/ha�293.434�328.460�454.756�278.068��MN/vaca�184.529�176.794�190.375�184.127��MN/l�32,43�31,64�30,44�32,19��MN/explotación�4.498.249�5.002.508�6.825.021�3.671.390��

	A SAU dos catro grupos é moi similar, a diferencia é de só unha hectárea entre os dous extremos. Sen embargo, o terceiro ten unha carga gandeira notabelmente maior, que engadida aos maiores rendimentos por vaca leva a que acade unha maior produción de leite e MN/explotación con 6,825 millóns, fronte aos 5,002 do segundo, aos 4,498 do primeiro e aos 3,671 do cuarto. O incremento da Marxe Neta total das explotacións dos grupos 1 e 4 sen cambiar o seu modelo produtivo baseado na utilización das forraxes, semella pasar por un aumento da superficie (ou por unha mellor xestión da existente) o que posibilitaría manter unha maior cabana bovina e acadar unha maior produción sen ter que recorrer a incrementar as cantidades por cabeza de alimentos comprados para o gando. Nas explotacións do grupo 2 e do 3 unha maior superficie permitiría manter a mesma cabana bovina reducindo a utilización dos alimentos comprados. En definitiva, unha política que sirva para mobilizar terra a un custo razoábel con destino ás explotacións leiteiras semella necesario para que podan abordar nuns casos o aumento da produción sen baseá-la nos alimentos comprados e noutros para reconverter o modelo produtivo co obxectivo de reducir os gastos unitarios en alimentación do gando.

	Facendo abstracción dos custos fixos chegamos a detectar dous tipos de explotacións que acadan unhas MN/l altos, un deles baseado na eficiencia do aproveitamento forraxeiro e o outro no uso dos concentrados.



Táboa 40.Explotacións con MN inferior a 23,98 pts/l segundo os eixos de sistema de alimentación e custos fixos/litro.



Características explotacións�Sist. aliment. positivo e CF/l baixos�Sist.alim.negativo e CF/l baixos�Sist.alim.positivo e CF/l altos�Sist.alim.negativo e CF/l altos��Número�8�11�17�10��Estrutura������SAU (ha)�14,07�16,78�13,20�20,98��Vacas�23,82�20,36�21,97�30,02��Carga (v/ha)�1,85�1,21�1,68�1,43��Produción������Leite/explotación (l)�126.891�95.174�124.513�161.222��litros/vaca�5.538�4.936�5.690�5.150��litros/ha�10.245�5.989�9.559�7.365��Concentrado������Kg/vaca�2.694�1.469�2.424�1.568��Kg/l�0,48�0,29�0,43�0,30��Prod.forraxes������leite económico (l/v)�3.780�3.879�4.004�4.057��leite forraxeiro (l/v)�-389�1.704�357�1.701��Eficiencia técnica�0,73�0,76�0,74�0,74��Resultados económicos (pts)������Prod.Bruta/l�58,42�53,45�57,85�57,35��Gastos alim.compr/l�15,90�10,14�15,20�10,55��MN/ha�231.990�148.534�208.01�151.873��MN/vaca�120.250�106.727�122.886�110.201��MN/l�21,67�21,64�21,53�21,27��MN/explotación�2.884.035�2.176.870�2.727.125�3.390.192��

	Se consideramos o cuartil de cola, as explotacións cunha MN/l inferior ás 23,98 pts/l, tamén encontramos representados os catro grupos anteriores (táboa 40). Neste caso o maior grupo, con 21 explotacións, está constituído polas que teñen valores positivos nos eixos de sistema de alimentación e nos CF/l. Tamén está presente un grupo de explotacións cun baixo uso de concentrados e cun reducido nivel nos custos fixos/litro. Estas explotacións non acadan unha MN/l mais elevada pola reducida produción de leite por vaca (4.809 l/v), así como polo baixo prezo percibido polo leite en comparación aos outros grupos. Teñen un índice de eficiencia baixo, que indica unha certa infrautilización dos recursos de que dispoñen, o que se reflecte tamén nunha menor produción por explotación, 99.824 l.



3.3.3.5.4. O uso da análise de compoñentes principais na xestión de explotacións.



	Por todo o exposto neste apartado, podemos observar que a análise de compoñentes principais permite facer unha avaliación conxunta das variabeis utilizadas, levando-nos a identificar cando menos dous modelos de produción que difiren no uso de concentrados e no aproveitamento das forraxes propios. A compoñente principal aproveitamento forraxeiro está correlacionada positivamente coas MN por hectárea e por vaca; mentres que a de sistema de alimentación ten unha correlación negativa coa MN/l. Esta última compoñente ten un significado inverso da anterior, pois as explotacións con valores positivos neste eixo teñen un maior uso de concentrados e valores baixos dos índices de leite forraxeiro e económico. Por iso pode ser de interese a clasificación das explotacións segundo esta compoñente principal, pois permitiría duas rutas ou vías de recomendación diferentes para a mellora dos resultados económicos de ambos tipos de explotacións.

	Por iso, tomamos como referencia a análise da MN/l, segundo a súa clasificación habitual para a xestión de grupo nos conxuntos de cabeza e cola, que agrupa cada un deles ao 25 % das explotacións con valores de MN/l situados nos dous extremos. Na táboa 41 recollemos os valores medios para as principais variabeis consideradas nestes grupos.

	Sen embargo, dentro de cada un deses grupos de cabeza e cola distinguen-se varios modelos de produción, diferentes formas de combinar os factores para a produción de leite. Se nos fixamos no eixo que denominamos sistema de alimentación na análise da MN/litro, podemos observar como cada un dos anteriores grupos esconde dous modelos produtivos distintos.

	Clasificando agora as explotacións incluídas neses tres grupos con relación ao sistema de alimentación, obtemos a distribución resultante na táboa 42, que resulta en 88 explotacións con valores positivos no eixo do sistema de alimentación e as 96 restantes con valores negativos. Entre as explotacións de cabeza 16 pertencen ao primeiro grupo e 30 ao segundo. Son modelos produtivos claramente diferenciados: na carga gandeira, con 2,04 vacas/ha para o primeiro fronte a 1,57 para o segundo; no concentrado, con 0,46 e 0,29 kg/l; no leite forraxeiro, con -107 litros e 2.039, respectivamente. Isto permitiría-nos facer recomendacións específicas, por exemplo, para a mellora das explotacións de cola segundo pertenecesen ao grupo con sistema de alimentación positivo ou negativo ao haber a posibilidade de vías alternativas para a mellora dos seus resultados.



























Táboa 41. Clasificación das explotacións segundo a MN/l.



Características explotacións�Explotacións cabeza�Total explotacións�Explotacións cola��Número�46�184�46��Estrutura�����SAU (ha)�16,00�15,58�15,97��Vacas�25,78�23,82�23,81��Carga (v/ha)�1,61�1,53�1,57��Produción�����Leite/explotación (l)�147.738�133.163�126.374��litros/vaca�5.750�5.366�5.342��litros/ha�9.324�8.547�8.387��Concentrado�����Kg/vaca�2.026�2.067�2.049��Kg/l�0,35�0,36�0,38��Prod.forraxes�����leite económico (l/v)�4.413�4.211�3.933��leite foraxeiro (l/v)�1.293�1.088�834��Eficiencia técnica�0,81�0,78�0,74��Resultados económicos (pts)�����Prod.Bruta/l�60,97�61,92�56,81��Gastos alim.compr/l�11,96�12,69�13,07��MN/ha�320.086�253.859�185.406��MN/vaca�183.557�151.265�114.943��MN/l�31,97�26,81�21,47��MN/explotación�4.803.5111�3.670.981�2.771.472��

















Táboa 42. Clasificación das explotacións pola MN/l segundo o eixo do sistema de alimentación. 



Características explotacións�Explotacións cabeza�Total explotacións�Explotacións cola���S.alim.pos.�S.alim.neg�S.alim.pos.�S.alim.neg.�S.alim.pos.�S.alim.neg.��Número�16�30�88�96�26�20��Estrutura��������SAU (ha)�16,17�15,92�14,64�16,44�13,64�18,83��Vacas�30,96�23,02�25,01�22,72�22,62�25,00��Carga (v/ha)�2,04�1,57�1,82�1,50�1,72�1,37��Produción��������Leite/explotación �183.053�134.145�147.395�126.488�130.266�128.812��litros/vaca�5.837�5.703�5.802�5.484�5.673�4.967��Concentrado��������Kg/vaca�2.702�1.665�2.542�1.631�2.503�1.476��Kg/l�0,46�0,29��0,30�0,44�0,29��Prod.forraxes��������leite económico (l/v)�4.139�4.560�4.0927�4.320�3.970�3917��leite forraxeiro (l/v)�-107�2.039�209�1.894�166�1.719��Eficiencia técnica�0,75�0,84�0,76�0,80�0,74�0,74��Resultados económicos (pts)��������prezo pts/l�52,22�51,03�51,13�49,57�51,00�48,75��Gastos alim.compr/l�15,23�10,21�15,07�10,50�15,31�10,23��MN/ha�375.821�290.361�278.996�230.818�215.483�147.270��MN/vaca�181.887�184.448�150.787�151.704�123.205�106.187��MN/l�31,19�32,38�26,01�27.54�21,65�21,36��MN/explotación�5.685.950�4.332.877�3.878.957�3.480.336�2.811.574�2.708.997��

3.3.3.5.4. Estudio das correspondencias entre as explotacións clasificadas polas MN/ha, MN/v e MN/l.



Como vimos anteriormente poden-se utilizar tres criterios para clasificar as explotacións na análise de grupo: marxe neta por hectárea, por vaca ou por litro. Interesa estudiar as correspondencias existentes na clasificación das explotacións segundo os tres índices. Nas figuras 8 e 9 observamos que hai diferencias nesas clasificacións. Existen explotacións do grupo de cabeza en función da marxe neta por litro (>30,0 pts/litro) que non pertencen ó cuartil superior ordenado pola marxe neta por vaca (>175.233,0) ou pola marxe neta por hectárea (>320.967,7). Na figura 9 vemos que á dereita da liña das 30 pts/litro sitúan-se algunhas explotacións por baixo das 200.000 pts/ha e incluso das 100.000 pts/ha. Pero, tamén observamos que hai unha certa relación crecente, en especial entre a marxe neta por litro e a marxe neta por vaca, mentres que hai unha maior dispersión entre a marxe neta por litro e a marxe neta por hectárea.

O coeficiente de correlación entre os dous pares de variabeis confirma-nos esta primeira impresión, tendo un valor de 0,8 entre a MN/l e MN/v, reducíndo-se a 0,45 para a correlación entre MN/l e a MN/ha, sendo significativo (p<0,01) en ambos casos.

A forte correlación positiva entre a marxe neta por litro e a marxe neta por vaca manifesta-se tamén en que non hai ningunha explotación do grupo de cabeza da marxe neta por litro que estea no grupo de cola da marxe neta por vaca, ou viceversa. Das 46 explotacións que teñen mais de 30,0 pts/litro de marxe neta, 33 ocupan igualmente un posto entre as 46 explotacións de maior marxe neta por vaca. Aínda con esa alta correlación entre MN/l e MN/v aprecia-se unha certa dispersión nas explotacións individuais. Así, para un valor dado da MN/v hai unha variación na MN/l superior ás 10 pesetas entre as disntintas explotacións (figura 8).

Na relación entre as MN/l e MN/v das explotacións podemos distinguir os tres grupos cuxas características principais resumimos na táboa 43. As explotacións do grupo B, que non se sitúan na cabeza da marxe neta por litro, teñen uns maiores gastos en alimentos comprados por litro (13,3 pts/l) e tamén uns rendimentos máis elevados por vaca (6.690 l/v), acadando unha maior marxe neta por explotación (5,982 millóns pts) debido a coincidir coas explotacións de maior tamaño (31,1 vacas), aínda que teñen unha carga gandeira algo inferior ao dispor tamén de mais SAU.

As explotacións do grupo C, que se sitúan en cabeza dos dous índices, son as que utilizan e sobre todo gastan menos en alimentos comprados por litro, se ben as diferencias son pequenas. Teñen os valores mais elevados de produción de leite económico e forraxeiro, que pode ser unha das claves para situar-se na cabeza das dúas clasificacións, se ben os tres grupos presentan niveis notabeis de leite económico e forraxeiro.



Táboa 43. Clasificación das explotacións segundo os valores de MN/vaca e MN/litro estean no grupo de cabeza ou medio (valores medios dos tres grupos).



�A

MN/VA MEDIA.

CABEZA MN/L�B

CABEZA MN/VA.

MN/L MEDIA�C

CABEZA MN/VA.

CABEZA MN/L��explo.�14�14�32��con/vac�1.798�2.421�2.125��conc/lit�0,36�0,36�0,35��eficienc�0,74�0,88�0,84��alim.compr/li�12,31�13,25�11,81��lei./vac�5.009�6.690�6.073��lei.eco�3.780�4.950�4.690��lei.forr�1.053�1.365�1.398��m.neta�3.387.373�5.982.140�5.423.072��mn/ha�279.251�296.032�337.951��mn/l�31,69�28,36�32,09��mn/vac�158.592�189.918�194.480��vacas�21,30�31,40�27,74��pr.t.lei�107.595�211.019�170.214��sau�14,24�21,10�16,78��vacas/sau�1,74�1,54�1,73��

Na figura 10 están representadas as 32 explotacións do grupo C, que pertencen aos valores de cabeza para ambos índices, segundo os eixos 1 (sistema de alimentación)  e 4 (Custos fixos/l) que calculamos na análise de compoñentes principais con relación á MN/l. As duas terceiras partes das explotacións concentran-se na parte negativa do eixo 1, ou sexa, son explotacións que utilizan en maior medida forraxes propias, mentres que outro 65 % delas teñen uns níveis reducidos de custos fixos por litro.

	A relación entre marxe neta por hectárea e a marxe neta por litro é menos forte que no caso anterior. Existen 23 explotacións (grupo A) que pertencen simultaneamente ó grupo de cabeza de acordo a ambos índices. Nesta ocasión hai explotacións que comparten unha situación de privilexio nunha clasificación e de cola na outra: 4 explotacións (grupo B) obteñen unha elevada marxe neta por hectárea e uha baixa marxe neta por litro, e 5 explotacións (grupo C) están na cola da marxe neta por hectárea e na cabeza da marxe neta por litro (táboa 44).

Os dous últimos grupos representan modelos contrapostos. O grupo B ten elevados níveis de concentrados por litro e por vaca, de alimentos comprados por litro, de carga ganadeira e de produción por vaca; escasa SAU e níveis negativos de leite forraxeiro. O grupo C ten unha MN por explotación reducida, equivalente ao 55% do grupo B, debido ao baixo nivel de intensificación con 0,71 vacas/ha SAU e menor rendimento por vaca.

As explotacións que están no grupo de cabeza de ambas clasificacións sitúan-se a metade de camiño entre os dous grupos anteriores. Cunha SAU, unha carga ganadeira e un rendimento por vaca próximos aos do grupo B, utilizan menos concentrado por litro e vaca, o que redunda nuns menores gastos en alimentos comprados por litro. A cantidade de leite forraxeiro ainda que non é moi elevada xa que apenas alcanza os 800 litros, tambén se situa mas perto do grupo C que do B.

Dos tres grupos o A é o que obtén umha maior marxe neta por explotación a pesar de posuir un menor número de vacas e obter unha produción infeior en case 50.000 litros á média do grupo B debido a unha maior eficiencia técnica na utilización dos recursos (0,81). Temos así un caso onde o incremento dos rendimentos leiteiros e da produción total non conduce necesariamente a un incremento da marxe neta total se isto repercute nun incremento dos custos unitarios que limita o crecimento da marxen neta.











Táboa 44. Clasificación das explotacións  segundo os valores de MN/hectárea e MN/litro estean no grupo de cabeza ou cola (valores medios dos tres grupos)

 

�A

CABEZA MN/HA

CABEZA MN/L�B

CABEZA MN/HA.

COLA MN/L�C

COLA MN/HA.

CABEZA MN/L��explo.�23�4�5��conc/vac�2.383�3.471�1476��conc/litro�0,39�0,54�0,29��eficienc�0,81�0,76�0,77��alim.comp/litro�13,15�18,11�10,1��lei./vac�6.031�6.415�5.145��lei.eco�4.515�4.262�4.124��lei.forr�789�-1.221�1.898��marx.net�5.791.490�5.132.562�2.810.742��mn/ha�411.039�383.533�115.779��mn/litro�32,05�22,4�31,68��mn/vac�193.200�143.604�162.791��vacas�29,94�36,06�17,55��pr.t.lei�182.069�231.770�88.000��sau�14,36�13,64�24,8��vacas/sau�2,16�2,67�0,71��

3.3.3.5.5. Relacións entre a Marxe Neta da explotacións e as Marxes Netas por hectárea, por vaca e por litro.



	A Marxe Neta por explotación está correlacionada positivamente cos tres índices de MN/ha, MN/v e MN/l cuns valores respectivos de 0,48 ; 0,52 e 0,32. Pero se observamos a posición das explotacións individuais, detectamos unha considerábel dispersión.

	A variabilidade horizontal entre a MN das explotacións para cada valor deses tres índices de MN/ha, MN/v e MN/l é debida ao efecto tamaño, o que leva a que as explotacións de maior dimensión teñan unha maior MN, situando-se na parte dereita das figuras respectivas (figuras 11, 12 e 13), aínda que a maior parte das explotacións se sitúan no intervalo de 1-6 millóns de MN.

	A variabilidade en sentido vertical ten que ver coas diferencias existentes nos valores respectivos dos tres índices para unha cantidade dada de MN da explotación. A maior variabilidade ocorre para os valores de MN/ha, nas explotacións de MN inferior a 4 millóns a MN/ha pode tomar valores comprendidos entre as 80 e 400 mil pesetas/hectárea (figura 12). A variabilidade é mais reducida para a MN/v e a MN/l, para esas mesmas explotacións con MN inferior a 4 millóns de pesetas a MN/v varía entre as 90 e 210 mil pts/ha e a MN/l entre as 17 e 36 pts/l (figuras 11 e 13).

	A gran variabilidade na MN/ha reflecte notabeis diferencias na intensificación por hectárea. Tomando, por exemplo, o índice litros/ha, que recolle a carga gandeira e o rendimento leiteiro, observamos unha variación de 1 a 9 entre as explotacións con MN inferior a 6 millóns de pesetas. En principio, sen a existencia de cuotas, cabería pensar que a terra é o principal factor limitador na explotación, mais os dados que acabamos de citar poñen en causa esta afirmación. A utilización de alimentos comprados fóra da explotación permite superar este límite aumentando a MN total. O número de vacas e a produción láctea deixan de ser función da SAU da explotación, aumentando o número de vacas e a MN/vaca. De aí que neste grupo de explotacións a MN/vaca presente unha maior correlación coa MN total.

Nunha situación de limitación da produción o escenario cambia por completo, xa que non podemos buscar un aumento da produción cunha maior produción por vaca ou cunha maior carga gandeira. Tendo en conta o escenario de crecente competencia e de limitacións que se producen noutras producións, a vía mais acaida para aumentar a MN total é reducir custos e aumentar a MN/litro. 

	Estas diferencias son un reflexo mais das diferencias existentes entre os distintos parámetros que determinan os resultados globais da Marxe Neta por explotación e as diferentes vías de acadar un valor dado. De aí o interese de proceder á análise de conxunto da explotación que nos permite detectar as principais compoñentes da eficiencia da producción reflectida nos índices de MN/ha , MN/v e MN/l, pero tamén a necesidade de atender depois nas explotacións individuais as consideracións relativas ao uso dos recursos disponibeis e á dimensión da explotación.



�4. Discusión xeral.



	Na primeira parte deste traballo observamos as grandes diferencias existentes na produción de leite entre as explotacións dos distintos Estados da Unión Europea. A produción de leite por explotación está determinada polo tamaño, a especialización e o grado de intensificación na produción, incrementando-se habitualmente de xeito parello os seus dous compoñentes, o rendimento por vaca e a carga gandeira, aínda que existen considerabeis diferencias entre países nos valores acadados neses dous índices (Butault et al, 1993b). As diversas formas de combinar os factores de produción para obter un mesmo produto, leite de vaca, reflecten-se nas diferencias existentes no importe e estrutura dos custos.

	O custo unitario do concentrado mercado en España equivale a 2,3 veces o valor medio da Unión Europea, sendo a principal partida dos custos totais dos insumos. Cumpre, polo tanto, chamar a atención sobre a necesidade de reducir os custos neste apartado para mellorar a situación competitiva das explotacións. A redución desta partida ten que ver coas melloras no manexo das superficies forraxeiras e dos ensilados, así como no custo unitario dos concentrados usados. Pero tamén está relacionada coa ampliación da superficie forraxeira das explotacións, incidindo sobre os factores que determinan a mobilidade das terras, que precisa das correspondentes medidas de política agraria, dado que o mercado por si só non resolve este problema (Sumpsi, 1994; López Iglesias, 1996). Neste sentido urxe pór en marcha instrumentos que permitan o aproveitamento forraxeiro de superficies que están ficando a monte, pois nos seis anos transcurridos entre as dúas enquisas das explotacións agrarias de 1987 e 1993 (INE, 1990, 1996) a SAU caeu en case 100 mil hectáreas, un dato que é especialmente preocupante se temos en conta a reducida SAU da que se partía e a menor porcentaxe da SAU en Galiza que ocupa un trinta por cento da superficie total, unha cifra que é moi inferior á de outros países europeos, cando as características agronómicas dunha parte das terras dedicadas a outros usos son axeitadas para os pastos. Precisamente o desaproveitamento colectivo deste potencial forraxeiro no só repercute na elevación dos custos das explotacións individuais senón que tamén, debido á moi reducida produción de cereais e á práctica ausencia de oleaxinosas, ten un importante impacto negativo na balanza comercial galega ao constituír as materias primas para a alimentación animal unha das rúbricas mais importantes das nosas importacións.

	O tamaño ou dimensión produtiva das explotacións é o principal factor determinante da produción e da renda das explotacións leiteiras na Unión Europea (Butault et al, 1993b), como tamén foi sinalado no estudio de desagregación da Marxe Neta das explotacións da nosa mostra. Dos resultados expostos nas táboas 17 e 20 conclúe-se  que o custo medio cae a medida que aumenta a produción até acadar un certo limiar, por riba do cal os custos unitarios estancan-se ou mesmo aumentan. A caída debe-se sobre todo á redución no custo de oportunidade do traballo familiar, como xa se ten sinalado non se trata tanto da existencia de economías de escala na produción láctea como dun fenómeno de non realización do óptimo na utilización da man de obra familiar. Os resultados das explotacións analisadas tamén nos oferecen unha curva de custo medio en forma de L, cun rápido descenso até os 80 mil litros. Desgraciadamente non contamos cos datos do traballo familiar nestas explotacións, polo que non podemos calcular o custo total dos factores. Por iso a existencia dun límite cuantitativo á expansión da produción, que afecta á maioría das explotacións situadas neses intervalos de produción, converte-se nun obstáculo para a redución dos seus custos medios e para mellora da súa posición competitiva, e mesmo pon en causa a viabilidade económica para xerar unha Marxe Neta que permita atender as necesidades familiares nas explotacións de cuota mais reducida. 

	No apartado relativo ás bases económicas da produción baixo cuotas vimos que existen dúas grandes alternativas técnicas para facer fronte á continxentación da produción: a) a economía de custos e b) a intensificación da produción, que permita liberar parte dos factores fixos da explotación para outras producións. A segunda das vías foi a seguida en boa parte das explotacións de leite europeas depois da implantación do sistema de cuotas en 1984. O resultado foi unha maior intensificación na produción de leite por hectárea de superficie disponíbel, dedicando os terreos liberados a outras producións animais (bovino, ovino) ou vexetal (cereais, oleaxinosas). Desgraciadamente esta é unha vía pechada ou cando menos obstaculizada para as explotacións galegas neste momento, debido sobre todo ás limitacións á produción existentes en distintas OCMs (bovino, ovino-caprino, cultivos herbáceos) estabelecidas através dos dereitos de primas e superficies fixados en función de datos históricos, así como ás caidas dos prezos institucionais e á maior competencia derivada dos Acordos da Rolda Uruguai do GATT (Sumpsi et al, 1996).

	A economía de custos semella, pois, destinada a xogar un papel fundamental. Aínda así non debemos esquecer como vimos no apartado terceiro, que dos tres factores que condicionan a marxe neta (tamaño, prezo e custo medio), o tamaño é o de maior repercusión. Se queremos incrementar a marxe neta dunha explotación o aumento do tamaño é o camiño mais efectivo; a redución de custos, aínda que positiva, ten unha repercusión cuantitativamente menos importante. Evidentemente, unha maior disponibilidade de alimentos producidos na explotación permitiría combinar o aumento da produción e a reducción dos custos medios, redundando nunha maior marxe neta.

	Adentramo-nos xa no terceiro dos apartados do estudio no que analisamos unha mostra de 184 explotacións da AXE de AGACA, incluídas á súa vez no Programa de Xestión da Consellería de Agricultura, que entendemos constitúe unha base de datos moi importante para a elaboración de estudios complementarios aos informes publicados anualmente.

	O estudio da eficiencia técnica destas explotacións resulta nun valor medio de 0,78, é dicer, que as explotación analisadas só obteñen o 78 % do leite que poderían acadar cos seus recursos se os utilizasen tan eficientemente como as mellores explotacións da mostra, o que ven a indicar a existencia dunha ampla marxe de manobra para a súa mellora. De aí que interese lembrar a necesidade da formación e do asesoramento no manexo dos recursos cos que contan as explotacións. Nas últimas décadas as explotacións lácteas galegas sufriron un intenso proceso de cambios, que obrigou aos gandeiros a un gran esforzo de adaptación ás novas condicións. A incorporación de novas tecnoloxías é un proceso complexo, que non consiste só na adquisición duns bens materiais (como diversa maquinaria, instalacións e gando cunha maior capacidade productiva) senón que tamén require dunha parte inmaterial: coñecimento, habilidades, procedimentos,… que en moitas ocasións precisa dunha aprendizaxe através da experiencia, no que a Administración debe desempeñar un importante papel por medio da formación continua dos gandeiros, sendo múltiples as medidas posibles: asesoramento, cursos, demostracións, etc. Neste sentido cabe salientar a experiencia positiva das Agrupacións de Xestión de Explotacións (AXE) baseada numha visión integral da explotacións, combinando a información e o asesoramento técnico e económicos. Semella importante asegurar a continuidade destas agrupacións depois do periodo inicial de 5 anos iniciais nos que conta con subvención prolongando-a no tempo. Amais, os gandeiros cada vez mais se enfrontan a novos retos, a un entorno cambiante. A sociedade xa non só agarda deles que produzan alimentos senón que deben cumprir outra serie de funcións: protección do medio ambiente, características do produto (as maiores esixencias da agroindustria). Todo isto esixe un continuo proceso de adaptación e de aprendizaxe.

	A análise de compoñentes principais permite-nos sintetizar a información por medio do estabelecimento duns novos eixos que explican a maior parte da varianza. Estes eixos ou compoñentes principais obteñen-se como combinacións liñais das variabeis iniciais.

	O 71 % da variación na MN/ha ven explicada por catro factores: a intensificación, o aproveitamento forraxeiro, o tamaño e os custos fixos/ha. Imos centrar a discusión nos dous primeiros, debido ás precaucións xa expresadas sobre o valor real dos custos fixos, derivadas do cálculo das amortizacións con base ao criterio do custo de adquisición, que pode resultar na súa infraestimación, e na menor precisión no cómputo dos gastos xerais; mentres que no caso do tamaño as razóns están ligadas ao reducido valor do seu coeficiente de correlación (-0,15) e á maior dispersión na relación da MN das explotacións con relación á MN/ha, tal como se reflecte na figura 12. O eixo da intensificación explica o 39 % da varianza e ten unha correlación do 0,85 coa MN/ha. As explotacións con maiores MN/ha son as mais intensivas: o 92% das  situadas no grupo de cabeza da MN/ha toman valores positivos neste eixo. Pero hai mais dun camiño para acadar unha elevada intensificación, variando no valor que toman no segundo eixo, o do aproveitamento forraxeiro, que ten un coeficiente de correlación de 0,26 coa MN/ha; así o 50 % das explotacións de cabeza combinan a intensificación cun alto aproveitamento forraxeiro, e outro 42% ten-no baixo.

	Na MN/litro seleccionamos catro compoñentes principais. O primeiro eixo correlaciona-se positivamente cos concentrados/litro, alimentos comprados/litro, concentrado/vaca e negativamente co leite forraxeiro e económico e coa MN/litro. Este eixo opón, polo tanto, as explotacións cun maior uso de alimentos comprados ás explotacións que utilizan forraxes producidos nunha maior medida na explotación. Unha ampla maioría das explotacións do grupo de cabeza na MN/l toman valores negativos neste eixo que denominamos sistema de alimentación. Non debemos esquecer que a mellora da MN/litro é a vía que fica para seguir a mellorar a MN, dadas as restricións impostas polo sistema de cuotas e as escasas posibilidades para a expansión doutras producións, que están limitadas pola carencia de dereitos de produción. As forraxes deben ser o alimento mais económico e a produción dunha maior cantidade de leite forraxeiro parece un bo camiño para incrementar a MN/l. Con todo existen explotacións que cuns gastos en alimentos comprados notabelmente superiores, case un 50%, obteñen unha MN/l comparábel. Os distintos grupos teñen unha SAU moi similar e se lles fixásemos unha produción semellante, aquelas explotacións cun maior aproveitamento dos alimentos producidos na propia explotación obterían un mellor resultado económico.

	As outras tres compoñentes principais son o tamaño, a productividade/vaca e os custos fixos/litro. O primeiro destes eixos ten un valor moi reducido do coeficiente de correlación coa MN/l. A segunda ten un valor maior (0,24), que pode ser indicativo da mellora do rendimento por vaca. O terceiro eixo presenta una correlación de -0,41 coa MN/litro. Agora ben, como xa temos indicado anteriormente debemos tomar con precaucións os datos dos custos fixos. Non temos constancia de que nestas explotacións exista un sobreequipamento, pero creemos conveniente sinalar a importancia de buscar alternativas que permitan reducir o custo de capital fixo en maquinaria e construccións como poden ser a utilización en común da maquinaria, a externalización dalgunhas operacións, a modificación nos modelos de construcción. etc. Estes cambios nalgunhas ocasións poden esixir modificacións nos sistemas de manexo.

	A análise de compoñentes principais permite-nos determinar que o grupo de cabeza que habitualmente distingue a análise de grupo na xestión de explotacións non é un todo homoxéneo. Existen varias formas de combinar os factores produtivos. Nós distinguimos dous subgrupos en función do sistema de alimentación. Dentro das 46 explotacións do grupo de cabeza hai 16 que lle dan unha media de 2.702 kg/vaca (0,46 kg/l) e outras 30 que lle subministran 1.665 kg /vaca (0,29 kg/l). As segundas gastaban 5 pesetas menos por litro en concentrado, a pesar do cal a diferencia na MN/l entre unhas e outras era de apenas 1 pts/l.

	As MN/ha e MN/v veñen determinadas sobre todo pola intensificación, con correlacións de 0,85 e 0,62 respectivamente, seguidas a notábel distancia polo aproveitamento forraxeiro, tanto na explicación da varianza como no coeficiente de correlación con valores de 0,26 en ambos casos. Nas explotacións de cabeza son maioría as explotacións mais intensivas, pero que tamén están presentes outros subgrupos que fan un bo aproveitamento das forraxes ou que fan unha combinación axeitada de ambos factores. Os niveis altos de MN/l están influenciados por valores negativos nos eixos que expresan o impacto dos custos fixos/litro e o sistema de alimentación, no que toman valores positivos as explotacións con maior gasto en concentrado/litro. As relacións inversas entre MN/l e eses dous eixos levan a que o grupo de explotacións de cabeza para a MN/l estea representado por explotacións que fan diversas combinacións con eses dous eixos. O tamaño ten un efecto reducido na determinación destes tres índices con baixos coeficientes de correlación , que é algo superior e negativo cun valor de -0,15 no caso da MN/ha. Así, a intensificación parece como un determinante importante nos tres índices: os dous primeiros através do eixo que denominamos expresamente así e no caso da MN/l pola correlación positiva (0,24) coa produción/vaca. Precisamente queda pendente para unha fase posterior a formación ou determinación de grupos de explotacións, baseando-nos en técnicas de agrupamento tipo clusters.

	O estudio das correspondencias entre os tres índices permite determinar unha maior correlación entre a MN/l e a MN/v que coa MN/ha. Estas relacións son de interese debido a que ante unha aplicación estrita de cuotas e nos casos nos que non houbese posibilidades de levar adiante novas actividades produtivas, habería que seguir a vía dunha economía de custos, que pode vir obxectivada polas melloras a acadar na MN/l. Neste caso pode ter que dar-se un cambio naquelas explotacións que inentaron até o presente acadar altos índices de MN/ha como un modo de revalorizar o recurso até agora mais escaso, como podía ser a terra.

	Por último, a análise das relacións entre eses tres índices e a MN da explotación permite visualizar de novo a importancia dominante do factor tamaño na determinación da MN da explotación e a notábel dispersión nos tres índices, sobre todo na MN/ha a un nivel dado de MN da explotación. 



�5. Conclusións.



	1. A produción de leite na Unión Europea presenta diferencias considerabeis na súa estrutura produtiva e modelos de produción, ligadas ao tamaño e aos grados de especialización e intensificación, que se reflecten en fortes diferencias na renta das explotacións e na estrutura de custos.

	1.1. Aínda que en todos os países hai unha considerábel variación na dimensión produtiva das explotacións, podemos sintetizar as diferencias entre países en tres grupos: un primeiro formado por Gran Bretaña, Holanda e Dinamarca, onde as explotacións con máis de 50 vacas agrupan máis dun 50 % do censo e do 30 % das explotacións; o segundo, constituído por Francia, Alemania, Irlanda, Bélxica e Suecia, caracterizado polo dominio das explotacións de tamaño medio entre 20-49 vacas, con máis do 35 % delas e do 45 % do censo; o terceiro, que comprende o resto dos países, os  do sur mais Finlandia e Austria, nos que as pequenas explotacións de menos de 10 vacas constitúen cando menos o 50 % do total, habendo fortes diferencias na sua participación no censo de vacas que son reflexo da importancia relativa das explotacións de maior dimensión no país, con valores extremos en Italia, onde estas pequenas explotacións representan só o 15 % do censo e Portugal, onde comprenden o 52 %.

	1.2. A dimensión produtiva da explotación, reflectida no volume de leite producido, é o principal factor determinante da marxe neta por explotación, seguido polas diferencias en custos e prezos pagados polo leite. Esta dimensión produtiva ven determinada pola superficie da explotación e polo grado de intensificación, baseado nos dous compoñentes de rendimento por vaca e carga gandeira, que en xeral evoluen en paralelo. A superficie da explotación é un factor limitador da produción, pero existen fortes diferencias entre países na produción acadada cunha superficie dada, debido ás diferencias na intensificación. Tendo en conta os países do norte da UE (excluíndo os mediterráneos) as explotacións situadas no estrato de produción entre 200-300 mil kg de leite teñen de media 20 hectáreas en Holanda, 27 en Dinamarca e entre 37-42 no resto. O grado de intensificación varía entre os 7 mil kg leite/haSAU en Irlanda e Francia e os 17,5 mil de Holanda, sendo os dous compoñentes de carga e rendimento de 2,6 UGM/ha e 6.670 kg/vaca en Holanda e de 1,6 UGM/ha e 4.450 kg/v en Irlanda, respectivamente. A intensificación incrementa-se co tamaño territorial da explotación.

	1.3. A produción de leite é incapaz de pagar á vez o custo dos insumos (factores adquiridos + amortizacións) e o dos factores aportados pola familia. A marxe sobre o custo dos insumos ten un valor medio de 8,1 Ecus/100kg, con valores superiores nos países con custos mais reducidos como Irlanda, cun maior prezo do leite como Italia ou cunha combinación axeitada de ambos factores como Holanda. A alimentación é a principal partida dos custos, duplicando-se os de concentrado para España con relación á media europea. Hai diferencias na porcentaxe dos factores aportados pola familia en canto á terra en propiedade e ao nivel de endebedamento, sendo de destacar os casos extremos de Francia e Irlanda na porcentaxe de terra en propiedade co 27 % e 87 %, respectivamente e o elevado nivel de endebedamento de Dinamarca, que reduce en case 40 puntos a media do valor neto patrimonial situada no 79%

	2.1. As alternativas de adaptación das explotacións ás cuotas son duas: a  economía de custos, incrementando a eficiencia no uso dos factores; a modificación na combinación productiva dos recursos, que resulta nunha maior intensificación da produción de leite e a adicación a outra produción da terra así liberada. As experiencias nas adaptacións das explotacións á cuota no período 1984-90 foron pola segunda vía, co que se produciu un efecto deslizamento cara outras producións, continuando na senda da intensificación.

	2.2. O mercado de cuotas actúa en contra dos intereses xerais da ordeación da produción, pois na adquisición de cuota as explotacións que precisan incrementar a sua dimensión produtiva para mellorar a sua competividade ou mesmo acadar o umbral de rendibilidade están en desventaxa posto que o valor máximo de adquisición ven determinado pola marxe unitaria de beneficio e a capacidade de endebedamento, factores nos que teñen vantaxa as explotacións de maior dimensión, que avanzaron mais no seu proceso de desenvolvimento e con un menor nivel de endebedamento.

	3.1. Na mostra das 184 explotacións analisadas, que teñen uns valores medios de 23,8 vacas, 15,6 ha de SAU e 136.490 litros de leite, o volume de produción determina a maior parte das diferencias na marxe neta das explotacións, afectando tamén ao gasto medio unitario, que ten un forte descenso até os 80 mil litros, para permanecer practicamente estábel a partir dos 140 mil litros anuais.

	3.2 Hai unha marxe considerábel para a mellora da eficiencia técnica, pois a media situa-se no 78 % das mais eficientes, que teñen un consumo mais reducido de concentrados por litro.

	3.3 A análise de compoñentes principais permite-nos sintetizar a información e describir as principais variábeis que determinan as MN/ha, MN/v e MN/l.. As MN por hectárea e por vaca están correlacionadas positivamente sobre todo coa intensificación (coeficientes de 0,85 e 0,62, respectivamente) e co aproveitamento forraxeiro (0,26). Amais, o tamaño e os custos fixos teñen unha correlación negativa coa MN/ha e positiva, ainda que con valores reducidos, coa MN/v.

	3.4 A MN/l está inversamente relacionada co impacto por litro dos custos fixos (coeficiente de -0,41) e co sistema de alimentación (-0,20 onde as explotacións cun menor uso de concentrado por litro teñen valores negativos). 

	3.5 O método de compoñentes principais permite tamén clasificar as explotacións por sistemas de produción, o que posibilita determinar vías alternativas para acadar niveis altos destes índices con diferentes combinacións dos factores, en especial con relación á intensificación e ao aproveitamento das forraxes. Así, dentro do grupo das explotacións de cabeza cunha MN/litro superior a 30,0 pts., poden-se distinguir dous subgrupos: o primeiro acada estes valores cun consumo de 0,46 kg concentrado/litro, mentres que o segundo utiliza só 0,29 kg/l debido a un maior aproveitamento das forraxes propias.

�  O leite forraxeiro estímase pola producción remanente logo de descontar o teóricamente producido con base ó valor enerxético do concentrado suministrado, dando unha cifra relativa da producción de leite aportada polo forraxe, que contribúe ademais á totalidade das necesidades de manteñemento da vaca.



� Leite económico: producción leite/vaca menos a cantidade de litros necesaria para pagar o custo do concentrado.

	Leite económico= leite/vaca - {(concentrado/vaca). prezo concentrado}/ prezo leite.

